
Vendim i Këshillit të Mediave të Shkruara të Kosovës ndaj 

ankesës së Iute Credit kundër gazetës online Insajderi 

 

Këshilli i Mediave të Shkruara të Kosovës në mbledhjen e tij 

online të mbajtur më 8 maj 2020, shqyrtoi ankesën e Iute 

Credit kundër gazetës online Insajderi lidhur me artikullin: 

“TRANSAKSIONET E DYSHIMTA TE LIDHURA ME RUSINE —FAJDETE E 

“IUTECREDIT” dhe “MILIONA TE DYSHIMTA NE TREGUN FINANCIAR TE 

KOSOVES”, dhe mori këtë: 

- Ankesa nuk miratohet.  
 

 

 

 

 



 

 

A R S Y E T I M I 

 

 

 

 

Ankesa ka të bëjë me dy shkrime të shkruara nga gazeta online 

Insajderi dhe të dy shkrimet sipas ankuesit bëjnë shkelje të 

Kreu II (Raportimi i së vërtetës) pika 1 dhe 4, si dhe Kreut 

IV (E drejta për t’u përgjigjur) të Kodit të mediave të 

shkruara.  

 

Lajmi është shkruar në portal të lajmeve dhe objekt i kësaj 

ankese është shkrimi e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e pa bazuar. 

 

 

Për shkak se media i ka publikuar dy shkrime të ndryshme në 

formë të hulumtimit në lidhje me veprimtarinë e ankuesit. Nga 

provat e prezantuara dhe kërkesa e shkruar nga ankuesi, del 

se media nuk ka bërë asnjë shkelje të Kodit të Mediave të 

Shkruara, pasi që në shkrime ka prezantuar prova dhe dëshmi 

të mjaftueshme për pretendimet që kanë ngritur shkrimet. Po 

ashtu i ka dhënë mundësi që të përgjigjet ankuesi përmes 

dërgimit të pyetjeve në adresën e përfaqësuesit ligjor 

(avokatit të kompanisë), siç dëshmohet vet me ankesë.  

  

 

KMShK pas analizimit të provave të dorëzuara dhe shkrimit të 

botuar, vendos si në dispozitiv të këtij vendimi. 

